
தே³வா:கைலாஸமாஸாத்³ய ஸுஸ்தா²நே ப்ரணிபத்³ய ச ।
ஸஸ்மருஶ்ச ப்ரணேமுஶ்ச துஷ்டுவுஶ்ச ததா³ஸதீம் ॥ 3॥
தே³வ்யுபே⁴ ஓமிதி த்வம் வை கா³யத்ரீ பரமேஶ்வரீ ।
பூஜிதா ப்³ரஹ்மமுநிபி⁴ரூர்ஜிதா ராஜபி⁴ர்ந்ரு’பை:॥ 4॥
த்வம் பூ⁴ரிதிவிட்³பி: ⁴ ப்ரு’த்²வீ ஶூத்³ரை: ஶிவேதி பூஜிதா ।
க்ஷாந்திர்முநீநாமக்ஷோப்⁴யா த³யா நியமிநாமபி ॥ 5॥
த்வம் மஹோபாயஸந்தோ³ஹா நீதிர்நயவிஸர்பிணாம் ।
பரிசிதிஸ்த்வமர்தா²நாம் த்வமீஹா ப்ராணிஹ்ரு’ச்ச்²ரயா ॥ 6॥
த்வம் முக்தி:ஸர்வபூ⁴தாநாம் த்வம் மதி:ஸர்வதே³ஹிநாம் ।
ஈதிஸ்த்வம் ரக்தசித்தாநாம் ப்ரீதிஸ்த்வம் ஹ்ரு’தி³ தே³ஹிநாம் ॥ 7॥
த்வம் கீர்தி:ஸத்யபூ⁴தாநாம் த்வம் ஶாந்திர்து³ஷ்டகர்மணாம் ।
த்வம் ப்⁴ராந்தி:ஸர்வபூ⁴தாநாம் த்வம் க³தி: க்ரதுயாஜிநாம் ॥ 8॥
த்வம் ஸமுத்³ரமஹாவேலா த்வம் ச லீலா விலாஸிநாம் ।
ஸம்பூ⁴திஸ்த்வம் பதா³ர்தா²நாம் ஸ்தி²திஸ்த்வம் லோகபாலிநாம் ॥ 9॥
த்வம் காலராத்ரிர்நி:ஶேஷபு⁴வநாவலிவாஸிநீ ।
ப்ரியகண்ட²க்³ரஹாநந்த³தா³யிநீ த்வம் விபா⁴வரீ ॥ 10॥
ரக்ஷிகா த்வமநாதா²நாம் த³ர்ஶநம் தே³ஹி சாம்பி³கே ।
அநேகைர்விவிதை⁴ர்லோகே ரூபைர்தே³வி த்வமர்சிதா ॥ 11॥
ஸதா³ ஶிவப்ரியே து³ர்கே³ த்வாம் நமாமோ மஹேஶ்வரி ।
ஶ்ரீஶக்திம் பாவநீம் புஷ்டிம் மஹத³வ்யக்தரூபிணீம் ॥ 12॥
வயம் நமாமஹே ப⁴க்த்யா ஶுத்³தா⁴ம் ப்³ரஹ்மபராயணாம் ।
அந்தர்வித்³யாஸுவித்³யாப்⁴யாம் ஸுப்ரீதாம் த்வாம் நமாமஹே ॥ 13॥
த்வம் தீ³தி⁴தி:ஸூர்யக³தா கௌமுதீ³ சந்த்³ரஸங்க³தா ।

ஆப்யாயயஸி ப்³ரஹ்மாதி³த்ரு’ணாந்தம் த்வாம் நமாமஹே ॥ 14॥
கா³யத்ரீ த்வம் வேத³மாதா த்வம் ஸாவித்ரீ ஸரஸ்வதீ ।
த்வம் வார்தா ஸர்வஜக³தாம் த்வம் த்ரயீ த⁴ர்மரூபிணீ ॥ 15॥
த்வம் நித்³ரா ஸர்வபூ⁴தேஷு க்ஷுதா⁴ த்ரு’ப்திஸ்த்வமேவ ஹ ।
த்வம் லக்ஷ்மீ: புண்யகர்த்ரூ’ணாமலக்ஷ்மீ: பாபிநாம் ததா²॥ 16॥
த்வம் ஶாந்தி:ஸர்வஜக³தாம் த்வம் தா⁴த்ரீ ப்ராணபோஷிணீ ।
கீ³திஸ்த்வம் ஸாமவேத³ஸ்ய க்³ரந்தி²ஸ்த்வம் யஜுஷாம் ஹுதி:॥ 17॥
ரு’க்³வேத³ஸ்ய ததா² மாத்ராऽத²ர்வணஸ்ய பரா க³தி: ।
ஸமஸ்தகீ³ர்வாணஶக்திர்து:³க²நிஸ்தாரகாரிணீ ॥ 18॥
ஶிவே ருத்³ராணி ஸந்நித்³ரே சண்டே³ காத்யாயநி ஸதி ।
கௌஶிகி சண்டி³கே காலி நாராயணி நமோऽஸ்து தே ॥ 19॥
தப:ப்ரியே ஸதா³த்³ரு’ஶ்யே பார்வதி தே நமோநம: ।
ப்ரஸந்நா ப⁴வ தே³வேஶி த³ர்ஶநம் தே³ஹிஸுவ்ரதே ॥ 20॥
மேநாயாம் லப⁴ புத்ரீத்வம் மஹாதே³வி நமோऽஸ்து தே ।
இத்த²ம் தே³வை:ஸ்துதா தே³வீ து³ர்கா³ து³ர்க³திநாஶிநீ ॥ 21॥
ஆவிர்ப³பூ⁴வ தே³வாநாம் புரதோ ஜக³த³ம்பி³கா ।
ப³பூ⁴வாऽऽநந்த³ஸந்தோ³ஹ:ஸர்வேஷாம் த்ரிதி³வௌகஸாம் ॥ 22॥
இதி ஶ்ரீலக்ஷ்மீநாராயணீயஸம்ஹிதாயாம் ப்ரத²மே க்ரு’தயுக³ஸந்தாநே 180-

அத்⁴யாயாந்தர்க³தம்
தே³வை: க்ரு’தம் து³ர்கா³ஸ்தோத்ரம் ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 1। அத்⁴யாய 180/3-22॥

